ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒՆԻՍԻ 17-Ի N 987-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
«Հայաստանի Հանրապետության կառավարության 2021 թվականի հունիսի 17-ի N 987-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) ընդունումը պայմանավորված է հողերի նպատակային նշանակության փոփոխության ընթացքում ի հայտ եկած մի շարք խնդիրների լուծմամբ:
2. Ընթացիկ իրավիճակը և խնդիրները
ՀՀ էկոնոմիկայի նախարարություն բազմաթիվ դիմումներ են ստացվում գյուղատնտեսական նշանակության հողերն ոչ գյուղատնտեսական նշանակության հողերի փոխադրելու հետ կապված, որոնց վերաբերյալ տրամադրելով բացասական կարծիք բախվում ենք մի շարք խնդիրների. ներկայացվում են պարզաբանումներ, որ հողերը երկար տարիներ չեն մշակվել ու պիտանի չեն գյուղատնտեսական գործունեություն ծավալելու համար, մասնավորապես հողամասի նպատակային նշանակությունը փոխելուց հետո կկատարվեն ներդրումներ, որը կնպաստի սեփականատիրոջ սոցիալ-տնտեսական կենսամակարդակի բարելավմանը կամ ՀՀ էկոնոմիկայի նախարարությունը խոչընդոտում է տնտեսության այլ ճյուղերում ներդրումների ներգրավմանը, աշխատատեղերի ստեղծմանը և այլն: Միաժամանակ, Հայաստանի Հանրապետության կառավարության 2021 թվականի հունիսի 17-ի N 987-Ն որոշմամբ (այսուհետ՝ որոշում) հնարավոր չէ ապահովել որոշման ընդունումից հետո ինքնակամ կառուցված շինությունների օրինականացման պահանջները: Նախագիծը լրամշակելիս հաշվի է առնվել այն հանգամանքը, որ ներդրումային ծրագրերի և ընդերքօգտագործման աշխատանքների ՌԷԳ-ի և շրջակա միջավայրի վրա ազդեցության գնահատման ենթակա լինելու դեպքերը արդեն իսկ սահմանված են «Շրջակա միջավայրի վրա ազդեցության գնահատման և փորձաքննության մասին» օրենքով, ուստի որոշման մեջ դրանց ներառելու անհրաժեշտությունը բացակայում է: 
Որոշմամբ կարգավորված չեն նաև գազաբաշխիչ կայանների, հենասյունների, պետական և համայնքային սեփականություն հանդիսացող օբյեկտների կառուցման, պահեստարանների, արտադրական և գյուղատնտեսական արտադրական օբյեկտների նպատակային նշանակության փոփոխության դեպքերը:
Հայաստանի Հանրապետության քաղաքացիական օրենսգրքի դրույթներին և դրանից բխող Հայաստանի Հանրապետության կառավարության համապատասխան որոշմանը (որտեղ արդեն իսկ սահմանաված է ինքնակամ կառույցների օրինականացման և տնօրինման կարգը) համահունչ լինելու նպատակով որոշման հավելվածի 1-ին կետի 12-րդ ենթակետից հանվել են մինչև սույն որոշման ուժի մեջ մտնելը բառերը:
3. Տվյալ բնագավառում իրականացվող քաղաքականությունը
Հայաստանի Հանրապետության էկոնոմիկայի նախարարության կողմից իրականացվում է գյուղատնտեսական նշանակության հողերի օգտագործման արդյունավետության բարձրացմանն ուղղված քաղաքականություն՝ համաձայն Հայաստանի Հանրապետության կառավարության կողմից ընդունված համապատասխան հայեցակարգերի և ծրագրերի։
4. Կապը ռազմավարական փաստաթղթերի հետ․ Հայաստանի վերափոխման ռազմավարության 2050, կառավարության 2021-2026թթ․ ծրագրի, ոլորտային և/կամ այլ ռազմավարություններ  
Հայաստանի Հանրապետության կառավարության 2021 թվականի օգոստոսի 18-ի «Հայաստանի Հանրապետության կառավարության ծրագիրը հաստատելու մասին» N 1363-Ա որոշման 2.4 կետով նպատակ է դրվել խթանել գյուղատնտեսական նշանակության հողերի նպատակային և արդյունավետ օգտագործումը:
5. Կարգավորման նպատակը
Հաշվի առնելով, որ ներդրումային ծրագրերի և ընդերքօգտագործման աշխատանքների ՌԷԳ-ի և շրջակա միջավայրի վրա ազդեցության գնահատման ենթակա լինելու դեպքերը արդեն իսկ սահմանված են «Շրջակա միջավայրի վրա ազդեցության գնահատման և փորձաքննության մասին» օրենքով, ուստի որոշումից հանվել է ներդրումային ծրագրերին ներկայացված օրենքով սահմանված կարգով շրջակա միջավայրի վրա ազդեցության փորձաքննության պահանջը:
Հստակեցվել է որոշման հավելվածի 1-ին կետի 8-րդ ենթակետը՝ դիտարկելով հողամասի նպատակային նշանակության փոփոխության հնարավորությունը օգտակար հանածոյի արդյունահանման թույլտվության, լեռնահատկացման ակտի և ընդերքօգտագործման պայմանագրի առկայության պարագայում։
Միաժամանակ համայնքային և պետական սեփականություն հանդիսացող գյուղատնտեսական նշանակության հողերի նպատակային նշանակությունը հաճախ փոփոխվում է պետական և համայնքային սեփականություն հանդիսացող օբյեկտների կառուցման նպատակով, այդ իսկ պատճառով նախագծի 4-րդ կետով նախատեսվել են համապատասխան կարգավորումներ:
Բացի այդ նախագծում լրացում է իրականացվել համաձայն որի արտադրական, պահեստարանների շինությունների կառուցման և սպասարկման դեպքերում գյուղատնտեսական նշանակության ցածրարժեք հողերից՝ այլ հողատեսքերի, արոտավայրերի և խոտհարքների 4-րդ և 5-րդ գնահատման խմբերի հողամասերը կարող են փոխադրվել ոչ գյուղատնտեսական նշանակության հողերի:
Ինքնակամ կառույցների օրինականացման նպատակով հողերի նպատակային նշանակության փոփոխության գործընթացը ՀՀ օրենսդրությանը համապատասխանեցնելու նպատակով՝ որոշման հավելվածի 1-ին կետի 12-րդ ենթակետում մինչև սույն որոշման ուժի մեջ մտնելը բառերը փոխարինվել են «օրենքով սահմանված ժամկետներում ՀՀ կառավարության որոշմամբ սահմանված կարգով Կադաստրի կոմիտեում հաշվառված բառերով,
Կարևորելով կադաստրային քարտեզների և անշարժ գույքի յուրաքանչյուր միավորի վերաբերյալ տեղեկատվության ճշտությունը՝ որոշման հավելվածի 1-ին կետի 15-րդ ենթակետը խբմագրվել է հետևյալ բովանդակությամբ. հողամասերի նպատակային նշանակություններին առնչվող անճշտությունների ուղղման.:
Նախագծում ավելցավել են նաև գազաբաշխիչ կայանների, հենասյունների, պահեստարանների, արտադրական և գյուղատնտեսական արտադրական օբյեկտների կառուցման նպատակով հողամասերի նպատակային նշանակության փոփոխության դեպքերը:
6. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագիծը լրացուցիչ ֆինանսական միջոցների անհրաժեշտություն և  ՀՀ պետական բյուջեի եկամուտներում և ծախսերում փոփոխություններ չի առաջացնում։
7. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության էկոնոմիկայի նախարարության կողմից:
8. Ակնկալվող արդյունքը
Նախագծի ընդունման արդյունքում պատշաճ կապահովվի գյուղատնտեսական նշանակության հողերը ոչ գյուղատնտեսական նշանակության հողերի փոխադրման դեպքերը սահմանելու մասին Հայաստանի Հանրպետության կառավարության որոշման իրականացումը։

